
Z didovho

 kalapa

Jožko Andraš
Nenavisť nastala
Midži ľudmi teper

nenavisť nastala,

i sestra na sestru

už sa pohnivala.

Ked ša blizky hnivajut

nedobri to bude,

čom to sobi tak

zavidime ľude?

Nastala ina doba

treba ša zmiriti,

musime to ľude

už raz pochopiti.

Nekaždyj može byti

už milionarom,

ministrom, prezidentom

abo vicišpanom.

Tot chto je šykovnyj

znat v tim bihatim

miliony čstni

može zarabľati.

Takym nezaviďme

poctivo makajut,

i dobru robotu

ľudom ponukajut.

Podvodniko, mafianom

na karch treba stati,

bo toty nezvykli

čestni zarabľati.

Okradajut štat

i nas okradajut,

naj na tych zakony

tverdy vydumajut!

A tak štatu miliardy

dani unikajut,

na pomič chudobnym

piňazi nemajut.

Zato ša netreba

navzajom hnivati,

snažme ša bidnišym

šytky pomahati.

Oko za oko

Skoro každyj na šviti

Bohu vďaku vzdavat,

lem dobro a ne zlo

robiti ukladat.

Šelijaky naboženstva

na šviti už mame,

ale Boh lem jeden

toho uznavame.

Jak braťa i sestry

by zme mali žyti

Jeden druhomu by nemal

nikda ubližyti.

Vrah, mafian, zloduj

na švit ša nenarodit

každa matir našvit

lem ditinu splodit.

A z tych malych diti

zločinci ša stavajut,

chto mat natim vinu

že už tak konajut?

Rodiče? spoločnosť?

chto je vinovaty?

Bohu nenadavajme!

Vin nevinovaty!

Keb zme ša každyj

nabnoženstva trimali,

takych ľudi by zme

tu nevychovali.

Ked žyvot zobere

dnes jeden druhomu?

takyj istyj trest

dajme i my jomu!

Každyj mat  žyvot rad

by sobi rozdumal,

dalšyj by na vraždi

ani nepodumal.

Ked dakoli znali

tak ľudi trestati,

chto jak soj zaslužyt

tak ho postrestati.

V čekarni

Čekarňa byla povna

Dakotry stojali.

Išli podľa poraďa

jak tu prichadžali.

Žena kolo pjadešatky

kolo ňa sidila,

ale ozvali ša kumi

jakoskaj hanbila.

Vy robili v poisťovni?

zrazu ša ozvala,

kus ste postarili

jem vas nepoznala.

Robil jem tam dovho

veľo ňa poznali

pamjatate jak ste škodu

nam likvidovali?

Čisto nove auto

poistene zme nemali,

zos nakladnym autom

nam ho naburali.

Vy nam poradili,

čislo auta znate?

Zo zakonnoj poistky

narok nato mate.

V poisťovni o nehodach

relaciji zme mali,

dopravaci po dohodi

nam ich posylali.

Vinovatyj byl

rodič zo zavodu,

kotryj zapričinil

dopravnu nehodu.

Spomjanul jem sobi

zme ša zašmijali,

za radu ste mi može

i obalku dali?

Može zme i dali

ste soj zaslužyli,

i tak by zme nikomu

ša nepochvalili.

Žyvot jak loterija

Žyvot naš je boj

nim ša prebivame,

jak ho zariadime

ta i tak ša mame.

Nekaždomu šťastena

jednak nedilila,

schopnych i neschopnych

z ľudi urobila.

Nekaždyj jednak plave

na lodi žyyvota,

dakoho ša trimat

silyh žyvot psota.

Tak už nam priroda

osu nadilila,

nadnomu dala veľa

nadruhych zabyla.

Šelijaky osudy ľudi

denni sledujeme,

no osudu zabranili

nichto nemožeme.

Dachto cilyj žyvot

bez burky perežyje,

a dachto každyh deň

kruto zňom bojuje.

Žeby ša nam darilo

je tužba každoho,

no nešťasťa najde

človeka každoho.

Nekaždomu šytko vyjde

davno ša snažyme,

ked najlipše chceme

todi to skazyme.

Ale doperedu nikda

zbran  neodkladajme,

že nam bude lipše

každyj deň dufajme.

Rom v Anglicku

Vybral ša Rom zarobiti

až tam do Anglicka,

robiti barz netreba

vyplata je ista.

Zbalil cilu rodinu

do letadla šili,

na  drahu soj koruny

z banky požyčili.

Robotu mu dali

ale ťažka byla

lopata i krompač

tak jak doma byla.

Ženu mal molodu

rodinu veliku,

vyplatu nedostal

až taku veliku.

Piňazi na vyžyvu

im tam nestačili,

rozdumuval, žeby radi

domu ša vernuli.

Na letadlo domu

piňazi nemali,

tak jak unas doma

požyčku nedali.

Večur išli spati

i povidal žeňi

što keby zme z tobom

robotu skusili?

Žena krasna, moloda

už o tim dumala,

na totu robotu

večur ša vydala.

Takoj peršyj večur

barz ša ji darilo,

dešat chlopiv dobru

taksu zaplatilo.

Jak muž cilyj mišac

vece zarobila,

žyla soj kraľovski

pak cila rodina.

Naša chyža perša

Ci zhory ci zdoly

naša chyža perša,

ale ja divočka

v ti chyži neperša.

Bratik a i sestra

iši tu byvajut,

a ja najmolodša

najradše ňa majut.

Bratik toho roku

na vojnu rukuje

starša sestra sobi

periny rychtuje.

Dobri bratikovi

bo nemat nijaku,

jak ša verne z vojny

najde soj dajaku.

I ja by dakoho

frajira chotila,

ale iši školu

jem soj neskončila.

Brat ša vernul z vojny

sestra ša vydala,

no i ja dorosla

frajira jem mala.

Necily dva roky

už ša rozvadžajut,

na mali ditini

teper ša hadajut.

I brat ša oženil

dobri soj žyjeme,

lem najstaršu sestru

často ľutujeme.

Keby ja  znala

Ta keby ja znala

že to taka stvora

nepustila bym ho

do našoho dvora.

Ked jem z nim chodila

lem dobrotu robil,

jak kolo kralovni

kolo mene chodil

Pakuj ša mi z domu!

zos tom borovičkom

Nebudu ja žyla

z takym pijačiskom!

Barz zme ša ľubili

zato jem ho vžala,

a teper banuju

barz jem ša sklamala.

Tri roky po svaľbi

byla jem zlatičko

a teper na zove

ty stara babičko.

Na šytko už zabyl

što mi nasľuboval,

že bude do smerti

virno ňa ľuboval.

Neraz mu povidam

što už maš sklerozu?

Pomaly zňa zrobiš

može staru kozu?

Dakoli ťa mužu

korčma neťahala,

jak mi bylo dbori

spokiňi jem spala.

Teper už miluješ

ženu borovičku,

što ša z tobom stalo?

povič mi mužičku!

Povim ti ženičko

povim čistu pravdu

už ťa nemiluju

druhu sobi najdu.

Strašidlo na maku

Ani ryba ani rak

ani žyto ani pršenica,

jak ša oblikala

jedna paradnica.

Se poverch nohavic

kabaty spušťala,

ani žena ani muž

čudni vypadala.

Iši ked na holovu

šafolku soj dala,

jak strach sered maku

keby tam stojala.

Oblikati ša neznala

ale ša chvalila,

jaku novu modu

ona objavila.

I do spoločnosti

tak ša oblikala,

šelejaky lancky

naša navišala.

Kalap na holovu

staromodnyj dala,

ružičky umely

na ňoho višala.

Jak šaašo v cirkuši

ša vymaľovala,

na z eleno volosy

nafarbiti dala.

Ženy totu modu

radi pozerali,

no chlopi zdaleka

už naňu pľuvali.

Tulipany

V zahorodci tulipany

žovtu farbu mali,

jeden byl červenyj

neradi ho mali.

O holovu vyšyj

lem ša rozmachoval,

žovtym tulipanim

jak kraľ rozkazoval.

Jak predsedu vlady

šytky ho sluchali,

toto što navrhnul

mu odhlasovali.

V druhim kuti modry

proti hlasovali,

ale iši nikda

svoje nevyhrali.

Nemohli soj pomoči

Dobry navrhy mali,

na odvolaňa modry

neraz navrh dali.

Žovty ša šmijali

znali, že silu majut,

darmo toty modry

chvosty pidnimajut.

Karafiativ modrych

vece zvyrastalo,

pid červenym kraľom

kreslo ša kyvalo.

Lechko potim modry

ich prehlasovali,

do opoziciji

nazad ša dostali.

Netreba ša nikda

barz viťuhuvati,

tot kotryj mat pravdu

treba mu uznati.

Každyj chvilku ťahat pilku

oni doťahali,

do parlamentu vece

už ša nedostali.

Na jednim stromi

Hluposť a i mudrosť

rosnut na jednim stromu

kotru polovičku

pridilili tobi?

Tot chto šykovnišyj

mudrosť soj zobere,

a ten nešykovnyj

už soj nevybere.

Mame ľudi mudrych

i od nich mudrišych

mame ľudi hlupych

i od nich hlupišych.

Mame hory, mame doly,

mame ľudi, mame voly,

hlupy voly lem ťahajut

mudry ľude rozmymšľajut.

Vol zostane volom

bo nerozdumuje,

nedobryj tot gazda

što plano gazduje.

I mudry v žyvoti

veľo raz skrachuje,

zato bo chce veľo

a nepotrebuje.

Hluposť dar od Boha

tka soj povidame,

zato šytkych ľudi

mudrych tu nemame.

Hneskaj šytko už

naopak robime

za piňazi sobi

i titul kupime.

Titul ša dast kupiti

titul robit meno,

no v holovi rozumom

nebar naplneno.

No i taky ľude

často rozkazujuz

što soj za koruny

tituly kupujut.

Mala frajiriv

Mala ja frajiriv

už ich nerachuju,

pomaly vydavati

i ja ša rychtuju.

Tiko jem ich mala?

Jem soj nepisala,

teper lem jednomu

virna jem zostala.

Každyj mi dal dašto

jem sa pidučila,

vysoku školu lasky

jak kebym skončila.

Byli mudry i hlupšy

jakych jem poznala,

kotroho jem chcela

toho jem dostala.

Škoda žem soj mena

nezapisovala,

do Guinesovoj knihy

by jem ša dostala.

Tot posledňi meznat

tiko jem ich mala,

zato jem ša z mista

už vysťahovala.

Do mista druhoho

prišla jemj neznama,

krasa posledňoho

do oka mi chpala.

Povilam, že perat

jem ho oklamala,

tota moja lož

na ňoho zabrala.

Dobri, že vin neznal

tiko jem ich mala,

ale miža dobroho

jak mid jem dostala.

Nedumaj soj mila

Nedumaj soj mila

že jes najšumniša,

bo ša mi nukala

v lasku skuseniša.

Ja pišol na vojnu

ona nečekala,

ale nebanuju

že sa už vydala.

Divčat veľo krasnych

mich jem vyberati.

ale jem nechotil

mila ťa sklamati.

Teper neľutuju

i ty nesklamala,

bo dva roky dovhy

ty na ňa čekala.

Že ňa virni ľubiš

tak jes dokazala,

rad jem pisma čital

kotry jes pisala.

I ja ti byl virnyj

nehledal jem druhu,

ja na tvoju virnosť

nikda nezabudu.

Iši sobi cholem

ročok pochodime

potim pered Bohom

v cerkvi sľub žložyme.

Što pered oltarom

zme soj sľubovali,

žeby zme do smerti

tot sľub dotrimali.

Nikolaj Hvozda

Tvoje meno Nikolaju

už od davna zname,

Tvoji basničky v Dukli

radi prečitame.

Ľudovym basnikom

už Tebe nazvali,

do teper ša ku Tobi

žadny nepridali.

Skoro cilyj žyvot

basničky Ti počarovali,

ľud na dialekti

radi ich čitali.

Prebač, že Ti tykam

dovho ša pozname,

ale jakos malo

teper ša stričame.

I ja mam rad basničky

mam veľo napisanych

ale malo iši zo zbirok

vydanych.

Pid menom Jožko Andráš

začal jem pisati,

no nechoču ša do Dukli

nasilu vopchati.

Moji basničky iši

ľude nečitajut,

Tvoji šyroko daleko

už dobryj zvuk majut

Každyj začatočnik

musit vytrimati,

i basničky jak zerno

mušat dozrivati.

Nezavidžu, že lem Tvoji

v Dukli vydavajut,

može Tvoji basničky

lipše ša čitajut.

Jak vzniklo peklo?

Ked Boh stvoril švit

ľude nekrišyli,

jak velika rodina

 v raju sobi žyli.

Šytko što chotili,

šytkoho dost mali,

todi ani ženy

muživ neklamali.

Ale jedni žeňi

ditina ša narodila,

kotra od malenka

lem zlobu robila.

Takych diti ša začalo

už vece roditi,

što začali v raju

lem zlobu robiti.

Boh ša barz nahnival

peklo im  založyl,

žeby totu zberbu

dajak vykynožyl.

Do pekla ich vysťahoval

pokoja nedali,

dalen midži ľudi

zlobu roznašali.

Zato ľude menom

čorti ich nazvali

bo už na holovi

ostry rohy mali.

Peklo už pomaly

raj pererastalo,

zos ciloho švita

hrišnikiv tam bralo.

Čorti každyj deň

ľudi pokušali,

veliku vyhodu

v pekli sľubovali.

A tak ša na šviti,

dvi veľmoci stali,

raj i peklo doteper

na zemli ostali.

Ked ťa ohvarjajut

Nerob soj z toho nič

ked ťa ohvarjajut,

dakotry jazyky

lem nato trimajut.

Slušnyj človek neznat

toto pochopiti,

jak nevinnomu človeku

ša dast poškoditi.

Ohvaraňa narodnym

zvykom už ša stalo,

i v tlači veľo nepravd

už ša napisalo.

Ohvjarjajut ša chudobny

bohaty i politici,

každyh druhyj planyj

oni anhelici.

Keby v ohvarjaňu

olimpiadu usporjadali,

našy politivi by

perše misce mali.

Čom to ša dakotry

tak pravdy bojime?

čom sobi do oči

priamo nepovime.

Ked nepravom ohvarjajut

každyj ša zlostime,

a može dakotry

i my tak robime.

Lem nenavisť, zavisť

tvorit ohvaraňa,

pravdu nedokažeš

z večera do rana.

A tka ša sudime

pravdu dokazujeme,

veľo raz ani sudňi

soj nepomožeme.

Keby laska k ľuďom
Keby laska k ľuďom

jak kviťa rozkvitala,

cila naša planeta

by ša radovala.

Žeby bombardery skazu

z neba nepuščali,

žeby soj nad nami

lem ptašky špivali.

Rakety, letadla, lodi

ľudi by vozili,

i druhy pplanety

by zme posmotrili.

Nebyli by vojny

što smerť prinašali,

vdovy i siroty

by už neplakali.

Ľude by soj pomahali

by ša nehadali,

na hadky, podvody

dovod by nemali.

Každyj by mal robotu

šytko by zme mali,

ľude po kanaloch

by už nebyvali.

Čom by tak nemohlo

na tim šviti byti?

nemušat ša ľude

navzajom ničiti.

Šytki bidu i zlo

samo soj robime

že je to nedobri

čom nepochopime.

Rozumny ľude nemajut

konflikty hledati,

v lasku v porozumiňu

sobi nažyvati.

Sonce davno zašlo

Sonce davno zašlo

temna nič nastala,

ked ňa nevlasna mama

z domu vyhaňala.

Tak jak vlastnu mamu

jem jej rada mala

jak nevlasna sestra

mamkom jem jej zvala.

Lem nevlasna sestra

byla jej ditina,

našto ňa zobrala

ked ňa neľubila.

Nevyhaňajte ňa mamko

temna nič nastala,

dovoľte do rana

žebym uvas spala.

Tak jak pered psom

dveri otvorila,

sered temnoj noči

samu zochabila.

Nedaleko kamaratku

barz dobru jem mala,

na dveri nešmilo

v noči jem klepala.

Jej mama mi otvorila

od posteli dala,

od žaľu cilu nič

jem pereplakala.

Kolo dobroj kamaratky

tyždeň jem byvala,

jak sirota do švita

samam ša vybrala.

Jak to dobri diťom

ked rodičiv majut,

že de budut spati

už ša nestarajut.

Veľo takych sirot

jak ja švitom bludit,

neraz ich v komori

zo sna kohut budit.

Didiv kalap

Byl jem fešak ľude

dido ša chvalili,

pered pjadešat rokami

kalap soj kupili.

Na každyj deň i šveto

v tim jednim chodili,

ani za švit za druhyj

by ho neminili.

Na jarmaku v Bardijovi

kalap jem kupoval,

predavačka lem smotrila

jak na ňa pasoval.

Taka v mojich rokoch

kalapy prodavala

ale tot najkrajšyj

pro mene vybrala.

Slovo dalo slovo

zme ša zoznamili,

skoro rik a piv

zme spolu chodili.

Byl jem fešačisko

barz ňa rada mala,

no a jak vidite

ženom ša mi stala.

Ale baba didu

molodša vypadat,

Vam z lysoj holovy

už i kalap padat.

Šak o dešať rokiv

molodša od mene,

seťažka robota

čekala lem mene.

Od roboty volosy

mi zvypadovali,

ona ťažko nerobila

ša ji utrimali.

Obalka nestačit
Dnes ked dašto sobi

vybaviti chcete,

každyj lem pozerat

što v rukach nesete.

Ked nič nenesete

lechko vas vybavľat,

z človekom bez korun

ani ša nebavľat.

Obalka nestačit,

dakoli stačila,

v obalku i stovka

dveri otvorila.

Ked idete z kufrikom

už ša vam klaňajut,

sami pered vami

dveri otvorjajut.

Šumňi vas posaďat

ponuknut vas kavom,

a jidnajut z vami

jakz dajakym kraľom.

Bez uplatkiv dnes

nie nevybavite,

i ked po kolina

nohy soj schodite.

Ale čija vina?

rozdumajte sobi,

zrobiš dobri mi

zrobľu i ja tobi.

Vina i nas šytkych

što davame i bereme,

bez uplatkiv vyžyti

dnes už nemožeme.

Každyj deň

Každyj deň v zyvoti

dachto chybu spravil,

veľo takych chyb

što už nenapravit.

To už je u ľudi

tak zakodovane,

nikda čas nemame

lem ša ponahľame.

Robota nerozdumana

osoh neprinese,

veľo neprijemnosti

v žyvoti prinese.

Potim je už pizno

nad tym rozmyšľati,

že zme mali doperedu

lipše rozdumati.

Veľo chyb v žyvoti

iši napravime,

ale chybu osudnu

už nenapravime.

Šytko mat svij čas

čom ša ponahľame?

čom dvaraz rižeme

a lem raz mirame?

Času v žyvoti dosť

robota nevteče

ked dačto pokaziš

už pizno človeče.

Švejk davno povidal

Ľude to chce kľud!

zato se človeče

terpezlivyj buď!

Terpezlivosť každomu

lem sobi prinese

a plany myšlenky

naj voda odnese.

Duje vitrik duje

Duje vitrik duje

kolyše konara,

mala ja frajira

iši budu mala.

Lem poduvaj vitrik

priduj mi inšoho

žeby mene ľubil

i ja budu joho.

Lisťa na konaroch

začalo šepkati,

čom choče frajira

vez vitor hledati?

Do každoho kuta

tot vitrik zaduje,

de najkrajšyj chlopec

sobi skontroľuje.

Našol jem ti frajira

jakohos chotila,

no neznam či virni

budeš ho ľubila.

Take mile chlopča

v laski neskusene,

bude mal serdečko

proťa otvorene.

Ďakuju ti vitrik

jati nezabudu,

z otvorenym sercom

ľubiti ho budu.

Zaraň večur pride,

už jem mu odkazal,

i dražku ku tobi

už jem mu ukazal.

Pid berezom

Pid berezom moloda

divčina zaspala,

že ona najkrajša

tak sobi dumala.

Ale ked z berezy

rosa už padala,

zos krasnoho spanku

takoj ša prebrala.

Ponahľala ša domu

sklamana zostala,

ked ša do zerkajla

doma pozerala.

De lem tota krasa

de ša mi stratila,

ked ja njkrasniša

natim šviti byla.

To lem ša ti snilo

zerkajklo odpovilo,

vo sni vece divčat

tak už pochodilo.

Čom by jes divčatko

za snom banovala,

krasu jakus mala

dale ti zostala.

Od toj rosy divčino

kus jes pokrasnila,

i červena farba

na lička ti šila.

Taka jak jes byla

i taka zostaneš,

ale može muža

na daľku dostaneš.

Špivaj moja mila


Špivaj moja mila

pridam šak u tobi,

naj ľude zaviďat

jak nam obom dobri.

Bo my svoje špiv

do daru dostali,

čom by zme veselo

soj nezašpivali.

Svojim špivom radi

vas rozveselime,

bo my dvoje spolu

nikda nesmutime.

Špiv radisť prinašat,

i dobru zabavu

človek do žyvota

mat lipšu naladu.

Bez špivu i šmichu

by zme ša nudili,

žyvotom vesely

by zme nechodili.

Žyvot by byl smutnyj

lem same dumaňa,

pro robotu by nebyl

ani čas na spaňa.

My dvoje robotu

i šmich radi mame,

ale špiv každomu

radi rozdavame.

Pridajte ša ku nam

spolu soj špivajme,

smutku i zarmutku

šancu už nedajme.

Velikodna nediľa

Slnečna nediľa byla

lem vitrik poduvat,

Christa z mertvych vstaňa

každyj oslavoval.

Take mile šveto

ľude ša vitajut,

Christos voskres

sobi pozdravkajut.

Voistin voskres

im odpovidajut,

pomoliti ša do cerkvi

ľude ponahľajut.

O pivnoči paska

byla posvečena,

vodom rora dobrota

byla pokropena.

Lipše každyj deň

jidlo smakovalo,

lem toto najlipše

tam ša naskladalo.

I maly divčatka

svoji kobričky mali,

spolu z mamom svoju

pasku posjaščali.

Rodinny navštevy

pohoda v každim domi,

čom to na Velikdeň

každomu tak dobri?

Takyj dobryj pocit

v serdečku každoho,

ani ša nehnivat

jeden na druhoho.

Už kus moderniše

jak predkove mali,

ale stary zvyky

zme soj utrimali.

Pokaľ bude žyvot

bude ša slavilo,

Velekodnu pasku

bude ša švetilo.

Priroda čaruje

Priroda jak choče

už sobi čaruje,

malo tak vychodit

jak človek planuje.

Koli treba šnihu

todi nenapadat,

koli doč netreba

narokom napadat.

Ked burku nečekame

pride šytko ničit

perevertat stromy

i ľudi kaličit.

Ničit domy, urodu

vodom zaplavuje,

darmo človek nad tym

ruky zalamuje.

I tot rik nedobryj

už ša ukazuje,

zemľa peresochla

vlahu potrebuje.

Poľnohospodari darmo

na vlahu čekajut,

zos vodom z potokiv

zemľu polivajut.

Barz nakladne polivaňa

ale što zrobime,

bez vlahy urodu

soj nezachranime.

Šnihu bylo malo

zemľa ša nenapila,

a sucha zemlička

nebude rodila.

Majka

Davno v našim seli

majka nestojala,

moloda generacija

nato čas nemala.

Zrazu seredsela

majka ša objavila

molodym divčatam

radisť urobila

Taka vysoka berezka

veršok zochabili,

farebnymi stužkami

veršok vyzdbobili.

Vitor z ňom kolyše

stužky plapolajut,

na majku i staršy

radi pozerajut.

Divčatam peredtym

sa mejai stavľati,

teper toty zvyky

už zme zanechali.

No dakotry sela

zvyk sobi trimajut,

na peršoho maja

soj majky stavľajut.

Mišac lasky začinat

to molody znajut,

zato mu majkami

brany otvorjajut.

Čim najvyšu, štihlu

paribci hledajut,

pid oblaky divčat

v noči ich stavľajut.

Rano každa divka

pozerat z oblaka,

či je postavena

už majka dajaka.

Stavľajte paribci

nam teleny maji,

žeby na tot zvyk

ste nezabyvali.

Sestra z Ameriky

Prišla na navštevu

sestra z Ameriky,

piňaženka povna

samy dolariky.

Anim jej nepoznal

bo odyšla mala,

teper ša z ňoj slečna

americka stala.

Mama jej do Ameriky

malenku zobrala,

bo ša strašni z vicom

todi pohadala.

A my dvome z vicom

tu doma zostali,

do toj Ameriky

zme im nepisali.

Otec ša oženil

mal jem druhu mamu,

často spominal 

sestru a i mamu-

Sestry jem ša žvidal:

čom neprišla mama?

i mama druhyj raz

už ša nam vydala.

Tebe a i ňaňka

chcela jem viditi,

krajane povidali

že sa ccheš ženiti.

Ja piňazi v Americi

veľo zarobila

prišla jem žebym auto

ti nove kupila.

Pridu i na svaľbu

lem pošli telegram,

žebys znal bratiku

že ťa rada mam.

Palinka zadarmo

V jednim misti zadarmo

palinku davali,

do maleňkoj korčmy

po dvacet puščali.

Zadňimi dverjami

pjanych vyvodili,

žeby tam terezvym

misce uvolnili.

Jak do mauzolea

vekšyj šor tam stojal,

každyj o mistečko

tuho tam bojoval.

Ani na Lenina tiko

ľudi nechodilo,

ale na Lenina

vstupne ša platilo.

Iši dobri, že mistečko

nebylo velike,

kolo obuida chodilo

tam šytko opite.

Dakotrych jak mertvych

zadom vyvažali,

v nemocnici dochtori

riadnyj poplach mali.

Iši dobri, že lem deň

zadarmo davali,

ku večeru v korčmi

palinky nemali.

Mimo diti cile misto

opite chodilo,

i tot što nepijak

i tomu chutilo.

Keby do roboty

tak v šori stojali,

veľo korun by zme

pro siroty mali.

I keby nam z hrudi

serdečko vypalo,

slovičko ,,zadarmo“

jak magnet ťahalo.

Z cigarety dym

Každa cigareta jed!

Sparta abo Petra

Každoho fajčara

vede lem do pekla.

Zbitočni do sebe

dym jedu puščame,

pevu voľu mat

tot chto perestane.

Každyj deň do truny

klinec zabivame,

nemat pevnu voľu

chto neperestane.

Šelejaky choroby

name rakovina

to už hneskaj znat

i mala ditina.

Na krabičku, že škodit

ani nečitame,

ale jednu za druhom

sobi zňoj ťahame.

Že v bitovku kašľom

sušidiv budime,

z toho soj fajčari

už nič nerobime.

I tak pľuva dobri

zaudeny mame

može ša zubati

dajak vybihame.

Tot chto malo kurit

može ša vybihat,

chto ťahat jak somar

už ša nevybihat.

Kuriňa, palinka

zla žyvotosprava,

každomu do pekla

otvorena draha.

Perehnylo koryto

Rozpalo ša koryto

veľo rokiv malo

veľo politikiv

dobri hodovalo.

Ale bez koryta

neje politika,

porobili sobi

zajs novy koryta.

Veľo ša ich zmistit

pri nocim koryti,

panove nezvykli

barz ťažko robiti.

Zato o koryta

tak tuho bojujut,

tych slabšych od óho

radi odmitujut.

Najvekše koryto

mat tot najmocnišyj,

i ked odtych slabšych

može je hlupišyj.

Ale politika takych

ľudi potrebuje,

nese na tim šviti

lem mudryj panuje.

Pri velikych korytach

i kus menšy majut,

ked velike peretikat

ta i menšy majut.

Dakotry jak dravci

tak tuho bojujut,

robotu druhoho

radi kritizujut.

Z koryta do koryta

soj perelivajut,

na povny koryta

ľude naskladajut.

Molitva pijakiv
Božičku na nebi

zmiluj ša nad nami,

žeby nas nezvali

ľude pijakami.

Budeme ša denni

ku Tobi moliti,

lem nam nezakazuj

palinočku piti.

I Tebi Isuse

barz šumňi prosime,

koli vodu na vino

i my preminime?

Prešveta Bohorodičko

zmiluj ša nad nami,

žeby palinočka

tekla jaročkami.

Jak baroni byzme

do fľašok čerpali,

na palinku koruny

by zme nemiňali.

I ženy by znami

tak ša nehadali,

norkovy kožuchy

by soj kupovali.

I do cerkvi pane Bože

by zme už chodili,

jak ostatni veriaci

by zme ša molili.

Lem nam dopraj Bože

totu palinočku,

žeby nikda nechybovala

jak voda v jaročku.

I vy šytky švety

zmilujte ša nad nami,

žeby nas pijakiv

tak neohvarjali.

Nemusite ľude tak,

na nas nadavati,

chto mat z nami sucit

može ša pridati.

Baba povidala
Jedna baba povidala:

Vica maš mudroho,

čom ťa mama vychovala

takoho hlupoho?

Čom vy sobi babo

čom to tak dumate?

može i Vy hlupoho

jak ja doma mate?

Keby mala doma 

takoho hlupoho,

byl by už na dni

morja hlubokoho.

Babo i Vy hlupa

nakoho ste ša pridali?

povidajut, že školu

lem ste obcchodžali.

Do školy jem nechodila

 barz mi nechybuje,

ale bilinkarku

každyj potrebuje.

Jak zo šlabikara

tak čitam z prirody

znam što rosne v liši

i što kolo vody.

Ale na hluposť bilinu

iši jem nenašla,

tobi by nepomohla

i kedy jem našla.

Lem soj totu bilinku

pro sebe trimajte,

zato že jem hlupyj

vy ša nestarajte.

Nekaždomu rozumu

z hory bylo dano,

ja v knižci osudu

mam tak napisano.

Tri topoli

Kolo vody tri

topoli stojali,

a jeden vysychal

taho vyrizali.

Topoli smutili

čom ho vyrizali,

to lem dva konari

na nim vysychali.

Mich soj midži nami

nadale stojati

trebalo konari

suchy odrizati.

I stromy jak ľude

často marodujut,

ale stromy ľude

ani neľutujut.

Zdravy stromy v liši

nichto neľutuje,

treba ci netreba

a ich vyrizuje.

Stromy pľuca prirody

i my vzduch dychame,

ale važyti sobi

ľude ich nezname.

Toto što nezdrave

toto vyrizujeme,

ale zdravy stromy

ľude soj sanujme.

Stromy ša nerobľat

jak v zbrojovki broky,

pokaľ strom rosne

to potrvat roky.

Už tak jak netreba

lisy katujeme,

vyrižme lem tiko

jak potrebujeme.

Za hranici surovinu

tuňa vyvažame

za vyrobky dorohy

koruny davame.

Poza ucha

Taku jem mužovi

poza ucha dala,

až jem sobi palev

na ruki zlamala.

Pišol domu pjanyj

takyj jak močilo,

znala jem, že v korčmi

nevypil lem pivo.

Akurat jem kisto

na perohy kačala,

dobri, ze z kačalnicom

jem ho neurvala.

Perohy mal rad

jem mu rychtovala,

i tatarčanoj muky

jem bo biloj dala.

Už od dveri kričal:

Holoden jem jak kin!

Hneskaj tych perohiv

za lavorik žim.

Ale nežil ich

jem nenapravila,

nebudu pro pijaka

perohy lipila.

Nebudeš už mužu

dovše il perohy,

zos toj zlosti tobi

nasadili parohy.

Lem toto mi nerob

začla ňa prositi,

i ked mi perohy

nebudeš variti.

Do korčmy nebudu

ženo moja chodil,

chto by toty parohy

z holovy mi zhodil?

A tak jem nad mužom

prevahu ziskala,

neľutuju že jem

palec polamala.

Ľubit Romku

Že ja ľubľu Romku

tak bišidujete?

Ale od toj Romky

ňa neodženete.

Šumna čornovlasa

jak vymaľovana

bo v suťaži krasy

isto by vyhrala.

Ani neje hlupa

Vysoku skončila

nejednomu študentovi

rozum poblaznila.

Ale ona do mene

lem ša zaľubila,

že takoho biloho

od mala chotila.

Na vysoku hudobnu

spolu zme chodili,

z červenym diplomom

školu zme skončili.

Nichto tak nešpival

to lem ona znala,

hudobny nastroji

šytky dobri znala.

V tanci ša ji žadna

už nevyrovnala,

romsky temperament

sobi zachovala.

Nehanbľu ša zato

že spolu chodime,

što komu do toho

že my ša ľubime.

Midži ľudmi v seli

krasnyj domček majut

tak jak i my

slušni ša chovajut.

Rasa nerozhodue

serdečko diktuje,

chto ša komu pačit

ta toho miluje.

Vitajte kume

Vitajte kumo, kume

jak Vy ša tma mate?

barz ste sparadnili

bo v misti byvate.

Nesparadnili zme,

dobri ša tu mame,

oo vnučata jak Vy

i my ša starame.

Roboty dos kolo domu

ani nestihame,

každyj deň narobeny

zo ženom lihame.

Ja zos vašom kumom

už tak nerobime,

vece odpočinku

sobi dovolime.

Mohli i my jak Vy

v misti soj byvati,

rodnu hrudu čudžim

zme nechceli dati.

Dobri zme zrobili

že zme tu zostali,

chyžu už zme ďiťom

zapisati dali.

Na stary kolina

už nas dochovajut,

druhy diti do domoviv

rodičiv davajut.

Znam, že ša ponahľate

šumňi ďakujeme

Na druhu nediľu

my do Vas prideme.

Bylo dobri z Vami

soj pohovoriti,

kumove by ša mali

častiše schoditi.

Taky tichy večery

Taky tichy večery

i noči na seli,

dochodkare lihajut

skorše do posteli.

Toty molodšy iši

televizor pozerajut,

prez okna obrazovky

farebny blikajut.

Dakoli vartoše iši

salo vartovali,

bo ľude lem v noči

na lup ša vybrali.

Ani Romim ša nechce

už v noči stavati,

už lipše prez deň

dašto požyčati.

Diti v seloch malo

dovho ša nehrajut,

radše sobi dobru

knižku prečitajut.

Nichto jak u misti

nočnyj kľud nerušyt,

ani tot što v korčmi

kuščik ša prihlušyt.

Možete soj šmilo

oblak otvoriti,

v liti čerstvyj vzduch

do spalňi pustili.

O četverti rano

netreba stavati,

chlopi už nechoďat

luky vykašati.

Ani korovy rano

na pole nevyhaňajut,

malo už po selach

dobytok trimajut.

Od ponediľka do nediľi

Od ponediľka do nediľi

se daky novosti,

ľude robľat dobri

robľat i hluposti.

Každyj deň dašto nove

v tlači prečitame,

abo na obrazovkii

denni pozerame.

Vece planoho jak dobroho

denni ša dozname,

i bez vojen na šviti

nechoťači hmerame.

Dopravny havariji

daň soj vyberajut,,

stary a i diti

denni umerajut.

Richly auta pokušajut

lem soj priaj plinu,

ked nechceš viditi

už svoju rodinu.

No nelem na cestach

ľude umerajut,

i prirodny katastrofu

podil natim majut.

Nevažyme soj žyvot?

čom tak riskujeme,

do prepasti, za huby

sami ša ženeme.

Pid vešo tragediji

človek ša pidpisuje,

bezepčnosť potrebnu

neraz podceňuje.

Veľo za tragediji

ani barz nemožut

ale toty zly im

do hrobu pomožut.

Bila žena muža

Bila žena muža

ale lem pjanoho,

bo ked byl terezvyj

dostala od ňoho.

Muž do domu často

pjanavyj prichodil,

neraz zos holovom

obviazanom chodil.

Ale raz ho žena

tak dorychtovala,

že takoj dochtora

ku ňomu volala.

Zuby dva vybila

rebra polamala,

za ubližiňa na zdravľu

jeden rik dostala.

Mam z pijakom žyti?

tak soj povidala,

čom jem do smerti

nedokatovala.

Žyli soj lem svoje

teper holodoval,

že chodil do korčmy

už pizno banoval.

Žena ša vernula

vin perestal piti,

začali už slušni

jak ostatňi žyti.

I bitka veľoraz

dakomu pomože,

no chto nemat rozum

tomu nepomože.

Ale tota bitka

svij učel splnila,

nebanuje žena,

že rik posidila.

Ked rozkvitnul maj

Ked rozvitnul maj

na harmošku hrali,

konec dovhoj vojny

Rusi oslavovali.

Nad Reistagom červena

zsatava višila,

bo druha švitova

vojna ša skončila.

Kozačka tancovali

veselo špivali,

rakety i salvy

k oblohi litali.

I my todi z nimi

,,Kaťušu“ špivali,

tot maj mišac lasky

zme oslavovali.

Zaľubeny pariky

v parku ša objimali,

už holuby miru

nad nima litali.

Dovha tota draha

do Berlina byla,

tota vojkna nezmiselna

škody narobila.

Najvece na vojnu

Rusi doplatili,

i cilu Europu

Nemci skaličili.

Siroty i vdovy

od žaľu plakali,

ked ša blizky z vojny

domu nevertali.

Na pamjatku mertvych

pomniky zostali,

žeby zme  už vece

vojnu nepznali.

Hvezdareň Roztoky

Hvezdareň Roztoky

už je u nas znama,

ale ša pomaly

už rozpadavala.

V dvacetim osmim roku

stavba derevjana,

teper na nepoznaňa

je zmodernizovana.

Tricet hosti chata

može ubitovati,

v prepichu jak v raju

budete ša mati.

Prekrasna priroda

lisy dookola,

nebude vas tu

bolila holova.

Dalekohľadom do neba

ša popozerate,

na zvizdy na mišac

z blizka pozerate.

Nedaleko od Svidnika

to ne na salaši,

chodat tu odpočivati

vekšy papalaši.

Reporteri nikoho

tu neotravujut,

radi ľude tu

sobi oddychujut.

I toty nebohaty

hvezdareň navštivujut,

za pobit na chati

korun neľutujut.

Zato navahajte

prite posmotriti,

što ste nevidili

budete vidit.

Svidnik mij

Svidnik milyj Svidnik

mistečko maleňke

ale momu sercu

jes take blizeňke.

Veľo jes perežyl

pok ťa zbudovali,

ruky našych viciv

ti podobu dali.

Dvi švitovy vojny

ta zruinovali,

po každi ťa krajšyj

stavľati začali.

Rusini pod Dukľom

šytko vytrimali,

zme tverda natura

zme ša nevzdavali.

Keby stary ľude

z hrobu postavali,

moderne mistečko

by už nepoznali.

Novy domy, parky

zme tu zbudovali

i maly zavody tu

zme soj zbudovali.

Tkae mate mistečko

jak velike selo,

nelem na festival

se je tu veselol.

Male ale mile

už vo šviti zname,

se daku navštvevu

vzacnu privitame.

Každyj ťa mat rad

chto u tobi žyje,

dnes už zos Rusina

nichto ša nešmije.

Do vyšky i šyrky

rozkvita mistečko

naj bud vesele

se naše serdečko.

Majstrovstva švita v hokeji
Povidala jedna druhi

za selom na poaľni,

že zme nad Čechami

konečni vyhrali.

Pozerala jem zapas

stil jem dolamala,

i taniry od radosti

jem porozbivala.

Konečni na kolina

Čechiv zme dostali,

na majstrovstvach švita

košom zme im dali.

Už jem našych vidila

jak finale hrajut,

goly do Kanadskoj

brany lem padajut.

Ale tri korunky

nadij pochovali,

o medajlu hrati

zme ša nedostali.

Barz šati čuduju

druha povidala,

ani jeden zapas

jem nepozerala.

Žeby ja pro hokej

nervy soj ničila?

išim trezvyj rozum

babo nestratila!

Oni nič nerobľat

lem puk nahaňajut,

koli treba hrati

ta todi neznajut.

Večur budu doma

Hančo starostova

koli budeš doma?

Bolit mene bolit

za tobom holova.

No nelem holova

bolit i serdečko

priteľ ňa ku sobi

moja frajiročko.

Večur budu doma

šmilo možeš proti,

nezabudu oblačik

zadnij otvoriti.

Ked na oblačiku

ruža bude stoajal,

musiš počekati

mamka nezaspala.

Ked ruža nebude

zaspala už mama,

naša nička bude

do biloho rana.

Ked jem prišol večur

ruža tma stojala,

mušu počekati

mamka nezaspala.

Dovho jem nečekal

ruža už nebyla,

prez oblaik dražka

teper voľna byla.

Cila nička naša

až do rana byla,

zori vychodili

ked ňa provadila.

Na stojači umerajut

Ani stromy v liši

nerosnut rovnaky

ľude ša neroďat

tyž šytky jednaky.

Ihličnaty i listnaty

po lisoch najdeme,

vysoky i nizky

i terňa najdeme.

Podľa lisťa stromy

lechko rozozname,

i človeka podľa rasy

lechko poznavame.

I stromy jak ľude

tyž svij osud majut,

i molody stromy

často umerajut.

Stary na stojači

v liši umerajut,

ale tkaj ak ľudi

už ich nechovajut.

Človek toty stromy

denni potrebuje,

derevjany chaty

sobi z nicih buduje.

Na nabytky, topiňa

veľo ich rižeme,

skoro v každim odvetvi

ich potrebujeme.

Bez dereva, vzduchu,vody

i sonca jasnoho,

nebylo by na zemli

žyvota žadnoho.

Žyvot je ruleta
O žyvoti od maleňka

veľo rozdumujeme

veľo veci do peredu

soj naplanujeme.

Nichto plyno v nim

by ša nechcel mati

i ked ša nim treba

tverdo prebivati.

Nekaždomu vyjde tak

jak soj naplanuje,

bo osud žyvota

jak rika čaruje.

Nekaždyj deň šťastnyj

nekaždyj nediľa,

stačit paru minut

propala nadija.

Nadij posledňa umerat

toho ša trimajme,

od žyvota zazraky

takoj nečekajme.

Neraz od žyvota

ranu dostaneme,

to neje pri bitki

že ranu verneme.

Na rany pri bitki

skoro zabudeme,

no totu osudnu

jak kamiň neseme.

Žyvot je ruleta

ne šytky vyhravame,

tam na šťastne čislo

barz dovho čekame.

Paribci, paribci

Paribci, paribci

ale ste beťari

chodite ta nami

žeby ste dostali.

Ked nas dostanete

potim zochabite,

paribci, paribci

nedobri robite.

Nedobri robime

šytky otim zname,

jak možeme žati

ked vas nepozname.

Nichto mačku v michu

nechce kupovati,

povičte jak lipše

mame vas poznati.

Chceme lem istotu

že ste schopny ženy,

a ne taky, što na ocet

davno pripraveny.

I vy sobi radi

chlopciv vyberate,

neste taky durny

znate našto mate.

Potim jedna, jedna

nam nevyčitajte,

ale vydavati

ša neponahľajte.

Laska už je taka

zberat skusenosti,

na chybu pridemem

ale ku starosti.

Rozlučka
Lučili ša kamaraťa

z vojny odchodžali,

dva roky služyli

dobri ša poznali.

Skoro z cilov republiky

tu ša poschodili,

dva roky vojenčiny

chlopiv z nich robili.

Vesela rozlučka

vesela to byla,

veľo ša vypilo

pri rozlučki piva.

Što ste hasiči...

što ste robili...

v každim kupe vlaku

inu soj notili.

Veľo vlakiv v tot deň

republiku križovalo,

na každi stanici

šadi ša špivalo.

Na každi stanici

serdečne objaťa

tak zme ša llučili

z vojnom kamaraťa.

Na toty dva roky

človek nezabude,

do kince žyvota

spominati  bude.

No rokami mena

vypadut z pamjati,

ťažko tiko men

soj zapamjatati.

Voda dar žyvota
Rosnut ľude, rosnut stromy

i trava zelena,

lem vodička nerosne

skadi ša tu žala?

Teplo chmary zvažat

paru vytvarjajut,

a z nich blahodarnyj

dodžik nam puščajut.

Do sytosti našu

zemličku napojat,

ričky i potoky

na zemli vytvorjat.

Veľo zasob vody

iši v zemli mame,

z prameniv lečivu

vodičku čerpame.

Šytko što tu rosne

ďakujeme vodi,

i morja veliky

na nich plavut lodi.

Keby ne vodička

pušť by tu nastala,

nerosla by na ňi

už zelena trava.

A tak naša priroda

rosne i bujnije,

šytko žyve i nežyve

vodu potrebuje.

Važme soj vodičku

i našu prirodu,

že možeme piti

iši čistu vodu.

Nizko litali

Nizko lastivočky

v maju soj litali

z dribnoho bolota

hnizda budovali.

Bo stary hnizdočka

ľude im zvaľali,

jak keby neznali

jak dim budovali.

Bo na domi treba

barz ťažko robiti,

za materialom treba

barz veľo choditi.

Ale lastovičky

ľuďom nenadavajut,

ťažko sobi hnizda

zajs novy stavľajut.

Tak jak ľude chcut

v tepli soj byvati,

veľo kilometriv

mušat nalitati.

Neškodit nikomu

osoh prinašajut,

nepotrebnych much

veľo vyimajut.

Lastovičkam hnizda

nikda nezmitujme,

toty krasny ptašky

sobi utrimujme.

Asi dom na krasi,

nič nestratil svoji,

ani špinu nerobľat

veliku na dvori.

Lem soj lastovičky

se nizko litajte,

iši krajšy hnizda

po domoch stavľajte.

Plavali špivanky

Plavali špivanky

vodom nevelikom,

ja ich vyberala

varichom velikom.

Tak šumňi za sobom

po jedna plavali,

dobri ša im šytky

do varišky brali.

Žadna neodplavala

radše počekala,

barz veľo špivanok

z vod jem vybrala.

Na berežku jem ich

kus peresušyla,

do košyka z pruťa

jem ich položyla.

Doma do zošyta

jem ich zapisala,

a tak jak skladateľ

jem ich znotovala.

Raz večur na seli

jednu jem špivala,

žvidovali ša ňa

čim sama skladala.

Neskladala ja ich

po vodi plavali,

pozberaj nas divča

sami ša nukali.

Barz veľo špivanok

z vody jem vybrala,

každyj večur daku

budud vam špivala.

Zelenyj barvinok

Torhala jem torhala

zelenyh barvinok,

vyvila jem z ňoho

na holovu vinok.

Tkay jes zelenyj

škoda ťa torhati,

na najkrajšyj vinok

z tebe choču mati.

Budeš pišnyj i ty

na zelenyj vinok,

mito tebe vyrosne

zajs novyj barvinok.

Každomu divčaťu

tvij vinok pasuje,

potim ho milomu

z lasky podaruje.

Znaš ty potišyti

každu jadnu divku,

iši krajšyj rosni

zelenyj barvinku.

Žebys nevyhyul

my ša postarame,

se jak bude sucho

ťa popolivame.

Budeme ťa polivati

koli bude treba,

ked nebude padal

na ťa dodžik z neba.

Bo tvoji listočky

by nam chyboali,

keby jes vyhynul

i my by plakali.

Smutna, nevesela

Chodila jem chodila

smutna nevesela

nechceli ňa paribci

zo žadnoho sela.

Byla jem moloda

ale neskusena,

tka jak nova kosa

ked nezaostrena.

V chudobi ňa mamka

od mala chovala,

ani svoho ňaňka

jem nepamjatala.

Po ňaňkovi smeri

jem ša narodila,

zato jem vesela

nikda nechodila.

Mamka byla moloda

znovu ša vydala,

ale nedobroho

muža sobi žala.

Lem ša znami vadil

pjanyj domu chodil,

se vece planoho

jak dobrohog zrobil.

Mamka ša rozvela

u ša nevydala,

ani žanu znamosť

vece nehledala.

No povičte paribci

mam byti vesela?

i ked ša nevydam

nepidu zo sela.

Ohvarjaňa

Na ohvarjaňa vzdelaňa

nikomu netreba,

to chpalo do daru

každomu už z neba.

Už i maly diti

ša ohvarjajut,

horše jak dospely

sobi nadavajut.

Ohovarjat každyj

de koho lem može

zakazati toto

ani Boh nemože.

Chudobny i bohaty

sobi nadavajut,

bez pričiny ľude

často ša hadajut.

Dakoli na srandu

šytko oberneme,

ale do serca neraz

jak nožom pichneme.

Ministri i poslanci

tyž ša ohvarjajut,

i ked v jedni straňi

často ša hadajut.

Po selach i mistach

to už taka moda,

jak ked po potoci

teče sobi voda.

Toto v spoločnosti

na viky zostane,

tak jak mertvyj nikda

už z hrobu nestane.

Deň učiteliv

Dakujeme učiteľom

kotry nas učili,

počitati, čitati, pisati

ste nas naučili.

Toty tri predmety

zaklad do žyvota

chto ich neovladat

v holovi temnota.

Veľo energiji šytky

zo sebe vydate,

ked študent pochopil

i vy radisť mate.

Bez Vas by nebyli

vedci, generali,

bez učiňa by ľude

hlupaci zostali.

Vy na nišych stupňoch

ste nam zaklad dali,

a toty na vyšych

lem nas okresali.

Každyj išol do učiňa

kotre ho bavilo,

i vysoku z nas

veľo ukončilo.

Jan Amos Komensky

vzorom pro každoho

učiteľ chce vychovati

študenta dobroho.

Nelechke povolaňa

ste sobi vybrali,

učiteľiv ľude

se potrebovali.

Teplyj vitrik

Duje vitrik duje

teplyj po Ondavi,

žeby ša i rybky

z vlnkami pohrali.

Na berežku molody

stany rozložyli

žeby kolo vody

sa kus osvižyli.

Dakotry z bereha

lem nohy mačajut,

toty lipšy plavci

sobi zaplavajut.

Taka tepla sobota

čas na odpočivaňa

vysoko nad vami

litat sobi kaňa.

Ked kaňi litajut

dodžu soj zadajut,

tak dakotry stary

ľude povidajut.

Ale mate stan

može popadati,

bo do stanu prednim

dobri ša schovati.

A i tak ša stalo

kuščik popadalo,

naladu pid stanom

nikomu nežalo.

Sonce zašvitilo

jak keby nepadalo,

veselo v Ondavi

dale ša kupalo.

Večur jak Apači

vatry rozložyli,

pri dobri naladi

sobi zanotili.

Bačova fujara

Krasni bača hral

na novi fujari,

k pjadešatki valasi

mu podarovali.

Pred salašom večur

sobi pošidali,

barana na ražňi

sobi opikali.

I bača sa prišil

zahral na fujari,

krasny tony zvučali

večur po chotari.

I ovečky zvonkami

k ňomu ša pridali,

do taktu jak dirigent

chvostami machali.

Smutny i vesely

sobi zašpivali

už ne jeden ročok

vivci obertali.

I koliva stara

už dosluhovala,

pornadnoho majstra

by potrebovala.

Naj doslužyt stara

tak sobi povili,

nedaleko salaš

už novyj robili.

Baran upečenyj

do jidla ša dali,

ne žinčicom ale vinom

meso zapivali.

Barz dobra nalada

pri ohňi trimala,

može by sidili

do biloho rana.

No bača ich vyhnal

Ite chlopci spati!

bo rano ovečky

nebudut čekati.

Už pjadešaťtreti

Zaj bude veselo

v tim našim Svidniku,

budeme sluchati

pisni i muziku.

Už pjadešaťtreťi

slavnosti ša konajut,

Svidnickyj festival

ľude radi majut.

Každyj pride na svoje

každyj soj vybere,

neoľutuje nichto

chto ša tu vybere.

Zyjdut šatu tnamy

kvalitny subory,

budut ša radovati

Piddukliansky hory.

Už na tot fsetival

šytko pripravene,

jakyj bude program

hoštom oznamene.

Rusini – Ukrajinci

i druhy narodnosti,

vyšpivajut, vytancujut

šatu do sytosti.

Prite, nevahajte

to lem rez do roka,

daka tanečnica

chpade vam do oka.

Nezabudte zvyšňi

koruny zobrati,

bude pid stankami

z čoho vyberati.

Kem mužom piňazi

veľo nedavajte

žeby ša nepidpili

pozir na nich dajte.

Žeby soj nasavali

ale lem kulturu,

kultura neškodit

jak piv litra rumu.

Ženo moja ženo

Ženo moja ženo

štos rozum stratila?

ked ho rozdavali

kadi jes chodila?

Ja ho nestratila

mam ho dos v holovi

ale povič mužu

što ša stalo tobi?!

Druhy o porjadok

doma ša starajut

skoro rano do roboty

ne jak ty stavajut.

Ležyš do obida

nič ti ne v holovi

posmoť na ten bordeľ

jaky maš po dvori.

Šytko rozmetane

tak jak na šmitisku,

dobre slovo nepoviš

už ani ditisku.

Chodiš zažudranyj

lem ťa korčma tahat,

už i vlastna mama

na tebe nadavat.

A iši mi poviš

že nemam v holovi?

tot rozum chybuje

nami ale tobi.

Pro robotu nemam

koli ša naisti,

žeto take dašto

možeš mi povisti.

Jidlo žebym dobre

ti na stil davala,

jak kebym koruny

hrabľamim hrabala.

Ked ša nepolipšaš

vyženu ťa z domu,

radše budu chovala

jalovu korovu.

Prameň lasky

Takyj malyj lisik

kuščik do berežka,

ku prameňu lasky

vychodžena steška.

Nevelika užľabina

na ňi buk zotnutyj,

dovhy roky ležyt

mochom obrosnutyj.

Do toj užlabiny

chtoskaj schody zrobil,

asi tot chto na vodu

častiše tu chodil.

I dvi berezovy

lavočky zrobeny,

horňatka na konari

tma dva zavišeny.

Do berežka stary

žťažko už kračajut

molody ho prameň

lasky nazyvajut.

Malo kolo lavočky

porožni ostavajut,

se daku navštevu

molodych tu majut.

Z prameňa vodičku

sobi popivjut,

lem zvizdy i mišac

na nich pozerajut.

V tim prameňu nikda

voda nevydochla,

i ked lem po kvapkach

ale vytikala.

Virnu lasku molody

tu soj vyznavali,

povidajut, že i v cerkvi

veľo ša zvinčali.

Každomu pariku

prameň počaroval,

tka jak magnet serdečka

k sobi priťihoval.

Zahučali hory

Zahučyli hry

od vitru siklnoho,

darmo jem čekala

svojoho miloho.

Povidal, že pride

ked nebude dulo,

proti mi ša teper

šytko obernulo.

Vitor jak narokom

silnyj pofukoval,

ani milyj z toho

barz ša neradoval.

Lem sobi poduvaj

šak ty perestaneš,

od silnoho duťa

i ty raz vystaneš.

Veľo sily vydal

hora vytrimala,

frajir isto pride

večur jem čekala.

Večur milyj prišol

prez taku horičku

fialok prekrasnych

prinis mi kitičku.

Nemich jem milenka

svij slub dotrimati,

vitor jak narokom

začal vystrajati.

Jak vitor perestal,

pustil jem ša horom,

bo už ňa ťahalo

serdeňko za tobom.

Druhy raz ked bude

i stromy lamati

mušu ša ku tobi

milenka dostati.

Netaky prekažky

lasky prekonala

pered laskom pukne

najsilniša skala.

Daj soj pokij didu

Takyj stary hrib

molodu chcel žati,

začali ša ľude

zos dida šmijati.

Daj soj pokij didu

pozeraš do hrobu

ty by iši chcel

ženičku molodu?

Kotra by ťa hccela

takoho lysoho,

moloda ša vydat

lem za molodoho.

Nešmijte ša ľude

mam lem visemdešať,

ale nevypadam

ani na šisdešať.

Jak carovňa pri mi

tak ša bude mala,

tiko korun ja mam

v žyvoti nemala.

Što lem bude chcela

šytko bude mala,

molodoho bohatoho

darmo by hledala.

Ked pidu do hrobu

vozme molodoho,

zmocnit ša majetku

ciloho mojoho.

Hneskaj taka moda

vik nerozhoduje,

ale jake konto

v banki utrimuje.

Smutok zapij vinom

Ked ťa trapit smutok

zalivaj ho vinom,

bo klin ša vybivat

povidajut z klinom.

Pokaľ ho nezaliješ

vinečko popivaj

a ked chočeš pritim

sobi i zašpivaj.

Nikda nezalivaj

smutok alkoholom

bo smutok ostane

ty budeš pid stolom.

No dakoli smutok

nezaliješ vinom,

ani ho nevybješ

derevjanym klinom.

Ani dobryj dochtor

smutok nevyličit

bo to je choroba

dušu nam kaličit.

I smutok i žaľ

neraz prežyvame,

lem toj veselosti

strašni malo mame.

Keby silyj žyvot

lem dobri nam bylo,

i tak nespokijnych

veľo by chodilo.

Človek nespokijnyj

se dašto planuje,

každomu v žyvoti

se dašto chybuje.

Listok na lanovku

Na stanici lanovky

stara babka sidila,

ľude stojali v šori

tyž ša postavila.

Dumala, že tovar

dakyj prodavajut,

že piňaenky v rukach

šytky soj trimajut.

Babko Skalnate Lomnicke?

što soj vyberete?

dakyj dobryj tovar

što mi ponuknete.

To ne obchod babko

my tovar nemame,

my tu na lanovku

listky prodavame.

Na Lomnicky štit

možete kupiti,

budete z toj hory

kus švita viditi.

Ani za cilyj švit

do budky bym nešila,

i ked cilyj švit

nebudu vidila.

Odstupte od okenka

turisti čekajut,

oni z Lomničaku

radi pozerajut.

Može bym koruny

tyž neľutovala,

a što keby budka

z drotiv ša vyrvala?

Potim by ste babko

Bohu ša molili,

žeby pozostaly

pohrib vam zrobili.

Za lisom zelenym

Za lisom zelenym

maleňke mistečko

znam ja čom ňa ťahat

tam moje serdečko.

Tm na kraji mista

maleňka chyžočka,

pačit ša mi pačit

tma jedna divočka.

Kvitky polivala

taka čornooka

jkak jem ju uvidil

chpala mi do oka.

Jak najkrajša ruža

midži kvitkami stojala,

že jem ša zaľubil

to iši neznala.

Prišol jem ku plotu

holovu pidňala

dakoho hledate?

milo ša ozvala.

Hledam divča hledam

smutni mi samomu

šytko ti vyšvitľu

lem ňa pusť do domu.

Tvoja krasa divčina

mi počarovala,

že jem ša zaľubil

už jes ša doznala.

I ty ša mi pačiš

pod pohovorime,,

može do žyvota

spolu vykročime.

Hribari

Hribari, hribari

de ste nezberali?

bo mene od mala

hriby odchodžali.

Toty krasny hriby

v tim liši zberame,

bo lis od malenka

už dobri pozname.

Zname koli rosnut

i de rosnut jaky,

nezberame v liši

žabirky dajaky.

Otvoreny oči se

v liši musiš mati,

bo našak nemožeš

hribiv nazberati.

Pozeraj pid nohy

porevertaj travu,

može najdeš tam

holubnku zdravu.

V oseni po bukoch

dobri popozeraj,

rosnut na nich hlivy

do košyka zberaj.

Jedly i nededli

v tim liši nadjeme,

a do jedovatych

radše soj kopneme.

Ked nepoznaš hriby

poraď ša gribara

ked ziš jedovaty

treba ti hrobara.

Kačmarka

Kačmaročko naša

bud nam dovho zdrava,

žebys palinočku

se nam nalivala.

Keby ťa nebylo

smutni by nam bylo,

äsni z poharička

by nam nechutilo.

I ked nedoliješ

i vody priliješ,

my ti prebačime

lem ked ša zašmiješ.

Kačmar pered tobom

lem do piv nalival,

z druhoj fľašky povnyj

vodom nam dolival.

Povidal, že špiritus

žeby grady mala,

jak Michalivske pivo

tka nam smakovala.

Michalivsky pivari,

durhu cenu vyhrali,

peršy byli pomyji

lipše smakovali.

Ale totu silažovanu

lem opity daval,

chto prišol terezvyj

pozris sobi daval.

Na dovho tu nebyl

na karek zme mu stali,

štatnu inspekciju

zme tu zavolali.

Draha do lisa

Kolo drahy do lisa

stromy vyrizany,

konarja zo stromiv

lem tak rozmetany.

Tot lis kolo drahy

turisti radi majut,

što soj o lisnikoch

mašych podumajut?

Tota draha vede

na Poľsku hranicu,

z toho veršku vidno

cilu okolicu.

NA obidvoch stranach

prekrasna priroda,

jak stuškami perepletena

teče čista voda.

Po dolinach vidno

neveliky sela,

starostlivosť priroda

kus by lipšu chcela.

Gazdu poznaš dobri

podľa joho dvora,

a lisnika poznaš

jak vypadat hora.

Jak neľudsky zname

lis dokatovati,

do poriadku ho

neje komu dati.

Zabudme na hniv

Zabudme na hniv

dvome povidali,

pro jednu frajirku

dovho ša hnivali.

Oba dvome jedno

divčatko ľubili,

neraz ani nedvaraz

pro ňu ša pobili.

Ani jednoho z nich

divka neľubila,

i jednoho i druhoho

lem za nis vodila.

Mala ona davno

frajira svojoho,

pizniše ša rada

vydala za ňoho.

A my jak kohuti

do sebe skakali,

že ľubit druhoho

my o tim neznali.

Korčma nedaleko

Poď! Soj vypijeme.

Budeme kamaraťa 

na hniv zabudeme.

A tak sobi v korčmi

dovše popivali,

zabyli, že jednu

oba milovali.

Taky veci často

v laski ša stavajut

pro lasku i vraždy

neraz ša stavajut.

Sercu, ženy nerozkažeš

žeby ťa ľubiklo,

ked druhe serdečko

už do jej vkročilo.

Čas na dovolenky

Prišlo teple lito

už rozdumujeme,

že de ša z rodinom

ten rik vybereme.

More abo hory

každoho volajut

dakotry pri mori

vlastny chaty majut.

Domašňu? zahraničnu?

tiko zaplatime?

bo za vece korun

vece uvidime.

Veľo do peredu

de pidut už znajut,

chatu abo vilu

kolo mora majut.

Maut i letadla

abo jachtu novu

takyj sen ša nesplnit

tomu chudobnomu.

Nemusit byti prepich

dobri pid stanom,

zato nezaviďme

tym bohatym panom.

V čepčiku nekaždyj

zme ša narodili,

žeby zme dovolenku

v prepichu travili.

I doma možeme

lacniše dovolenkovati

zadarmo tiko chceme

bronzu naimati.

Iši čisty horym vody

mame u nas doma,

nemusit nas boliti

za morom holova.

Robme čestni

Robme čestni šytky

lem tak dobri bude,

potim už na šviti

chudobnych nebude.

Nezabivajme ša nikda

sami midži sobom,

žeby nichto na šviti

neterpil holodom.

Naš žyvot korotkyj

nerobme z ňoho peklo,

dosť nevinnoj krvi

na zemli vyteklo.

To už raz nezname

toto pochopiti?

človek zlo človeku

by nemal robiti?

Nichto na tot švit

bohatyj neprišol,

lem čestnom robotom

ku majtku prišol.

Što nečestni majetky

sobi nahrabali?

taky ľude na zemli

by žyti nemali.

Nečestne bohatstvo

do hrobu nevozmete,

ale ho podiľte

bidnym pomožete.

Bandurky kopali

Kopali bandurky

dvi ženy na poli,

veliky kamaratky

barz byli dakoli.

Jedna už kopala

druha prichodžala,

tak jak keby jej

nikda nepoznala.

Ani nepozdravila

do kopaňa ša dala,

jednym okom jak pes

na ňu pozerala.

Što z nimi ša stalo

obi ša poznajut,

abo obi nimy

abo ša hnivajut?

Ani jedna nenima

ostry jazyky majut

roky ša už hnivajut

ľude povidajut.

Pered pjať rokami

tak ša pohadali,

až do sebe kamiňa

zos drahy metali.

Načim ša pohadali?

by ste nezhadali,

obi dvi jednoho

frajira trimali.

Frajir ša oženil

oni ša vydali,

ale rany na serci

obidvom zostali.

Može tam na poli

rozum prevertajut,

može soj na konec

i ruky podajut.

Bilyj orgovan

Už rok rozkvitnul v maju

mij orgovan bilyj,

začal mišac lasky

večur pride milyj.

Otvoru mu dokoran

naš maly oblačok,

povidal že pride

jak vyjde mišačok.

Nejedna dnes bude

oblak otvorjala,

každa jedna bude

svojoho čekala.

Mišačok nevyšol

dovše jem čekala,

kuščik kolo stolam,

jem soj podrimala.

Ked mišačok vyšol

zvizdy zamurkali,

už zme ša z mileňkym

v izbi cilovali.

Že korotka nička

tak ša nam vidilo,

onedovho buide

sonce vychodilo.

Na zaraň nediľa

možeš proti zrana,

žeby ťa i moja

mamička poznala.

Našy davno znajut

že spolu chodime,

prideme po obidi

zasnuby zrobime.

Ale na zasnuby

persteni nemame?!

mam kupeny mila

na ručky soj dame.

Na juž ľude tiko

nas neohvarjajut,

že važňi dumame

zaraň ša doznajut.

Dvome kolo plota

Dvome kolo plota

sobi bišidujut,

gazdobvy čerešni

dozrity kosťujut.

Prišol gazda ku nim:

što vy tu robite?

torhajte čerešňi

ked ich zasadite.

Nehnivajte ša gazdo

bo my ša stavili,

jaka to odroda

žeby zme zistili.

Bo taku odrodu

od davna zhaňame,

my cilu čerešňu

vam neotorhame.

To inakša reč

gazdu uspokojili,

pri ploti lavočka

na ňu sobi šili.

Gazda im vyšvitlil

jaka to odroda,

že každyj rik na ňi

bohata uroda.

Prite v jari obome,

dam vam zaškipiti,

budete soj totu

odrodu chvaliti.

Ti odrodi ovocinari

šumne meno dali,

totu dobru čerešňu

,,Zuzanka“ nazvali.

Čerešeň mam veľo

lem soj natorhajte,

ženam a i diťom

skoštovati dajte.

Oplatit ša viriti?

Už ľude mudrišy

ťažko ich oklamete,

tych što dovirujut

lechko dostanete.

Tot chto doviruje

tot virit každomu,

teper taka moda

nevirme nikomu.

I vlastna ditina

teper nas oklame

a tak od maleňka

z laskom jej chovame.

V spoločnosti zlo

ša zakorenilo,

tiko klamstva, podvodiv

dakoli nebylo.

Ľude jakosi lipše

soj dovirovali,

klamstva i podvodiv

tiko zme nemali.

Dnes každu sekundu

dake zlo ša stane,

denni strašny zpravy

z medii sluchame.

Ne z bidy ale rozkošu

veľo vyčiňajut,

toty ľude v hrudi

serdečko nemajut?

Do dušy nikomu

nedast ša viditi,

či pravda, nepravda

barz ťažko zistiti.

Ked ťa dachto bije

Ked ťa dahcot bide

netrimaj jak vol,

zober soj na ňoho

tkaych hrubšyj kol.

Tak jak vin do tebe

tak i ty do ňoho,

potim vyhledajte

dochtora dobroho.

Može dakotromu už 

dochtor nepomože,

od takoho činu

zavaruj na Bože.

Obidvome budete

soj odpočivati,

vin v hrobi soj vičnym

spankom bude spati.

Ty budeš v nemocnici

o žyvot bojoval

vin ša už nestarat

vin už dobojoval.

Tebe trest nemine

budeš rozdumoval,

čom jes tiko rokiv

trestu vyfasoval.

Bitka mat dva kinci

netrebalo kol,

teper sobi povič

ale jem byl vol!

Spravodlivyj trest

nikoho nemine

škoda že po bitki

každyj nato pride.

Paribci dakoli

Byli paribci dakoli

otes spominali,

nas rodiči v perinkach

todi nechovali.

Od školskoho viku

ťažko zme robili,

do školy zme tašky

jak vy nenosili.

Gazdivsky roboty

rodiči nas učili,

dešať ročny chlopci

a už zme kosili.

Ani zme nemali

jidla vyberany,

kapusta bandurky

chliba bez salamy.

Roboty zmes silnych

chlopiv urobila,

u každoho svaly

jak u koňa sila.

Pansky chlopci z mista

ša nevyrivnali,

tka jak trpazlici

pri nas vypadali.

Do paribka zo sela

odvahu nemali,

de ša storhla bitka

jak myšy chtikali.

I z mista divčata

radi ich nemali,

ale na nas chlopiv

radi pozerali.

No my našym virny

zo sela zostali,

gazdovati slečinky

zos mista neznali.

Vy pjatnacet ročny

robiti neznate,

ale na divčata

radi pozerate.

Ani jeden z kosom

kositi neznate,

na modernych motorkach

už ša prehaňate.

Prepich
Prepichovy auta, domy

každoho lakajut,

no ne šytky ľude

na tot prepich majut.

Dachto prepich zdedit

dachto špekulujje,

tak jak v baňi rudu

miliony doluje.

Miliony robotnik

žaden nezarobit,

i ked sobi nohy

po kolina schodit.

Dakomu miliony

tka jak doč padajut,

určiti soj čestni

ich nezarabľajut.

Veľo tych chudobnych

strašni ša čuduje,

našto miliony

dachto potrebuje.

Aujta za milion

ich nezaujimajut,

oni take auto

lem za Trabant majut.

Prepichovy vily

i jachty na mori,

robotnikom stačit

škodovka na dvori.

Toty miliony im

robotnici vyrobili,

keby ste och dobri

cholem zaplatili.

To je kapitalizmus

pid menom demokracija,

hneskaj to povidat

i mala ditina.

Rada valčík tancovala
Valčik rada mala

rada tancovala,

jak labuť na vodi

tak ša nadnašala.

Rada pri valčiku

sobi zašpivala,

bo i špiv od mala

do vinka dostala.

Lem čardaš nerada

nikda tancovala

cifrovati nohami

tak nedokazala.

I poľku dakoli

soj zatancovala

kad dobroho tanečnika

kolo sebe mala.

I Slovenske tango

bylo ki povoli,

i letkis zatancovala

sobi tyž dakoli.

I čarlston, rumbu

tancovalti znala,

mimo toho čardašu

šatky rada mala.

Na modrim Dunaji

od Štrausa rada mala,

tak jak keby v modrim

Dunaji plavala.

I ostatnich skladateliv

što valčiky skladali,

tych na cilim šviti

ľude radi mali.

Tot kraľovskyj tanec

do teper kraľuje,

krasnyj, inteligentnyj

dobri ša tancuje.

